
18 aprel 2023-cü il, çərşənbə axşamı10 BEYNƏLXALQ HƏYAT
7�rkiyəGəQ PəktXE Sudanda hərbi  

qarşıdurma başa çatıb 
Ölkə vətəndaş müharibəsi 

təhlükəsindən qurtarıb  

Sudanda ictimai-siyasi sabitlik yenidən pozulub. Son bir neçə gün ərzində 
baş vermiş şiddətli hərbi qarşıdurma nəticəsində dinc sakinlər arasında 
ölənlərin sayı 97 nəfərə çatıb. Yaralananların sayı isə mindən artıqdır. Bu 
barədə dünən Ümumdünya Səhiyyə Təşkilatından (ÜST) məlumat verilib. 
Xəbəri “Euronews” yayıb. 

Məlumata görə, bazar günü yaralıla-
rın döyüş zonasından çıxarılması, eləcə 
də mülki əhalinin təxliyəsi üçün atəşkəs 
elan olunmasına baxmayaraq, Xartumda 
atışma davam edib. 

Ölkədə baş verənlər hakimiyyət uğ-
runda mübarizənin nəticəsi kimi qiymət-
ləndirilir. Savaşa girişənlər isə sabiq müt-
təfiqlər, 2021-ci ildə hərbi çevrilişi birgə 
təşkil etmiş Silahlı Qüvvələrin komanda-
nı Əbdül-Fəttah əl-Burhan və “Operativ 
Dəstək Qüvvələri” (xüsusi təyinatlılar) 
adlandırılan qurumun başçısı Məhəm-
məd Həmdan Daqalodur. Tərəflər arasın-
da fikir ayrılığı hərbi təhlükəsizliklə bağlı 
islahatların müzakirəsi zamanı yaranıb. 
“Operativ Dəstək Qüvvələri”nə ölkənin 
Silahlı Qüvvələrinin tərkibinə inteqrasiya 
təklif olunub. Bu isə iki güc strukturu ara-
sında qanlı toqquşmalara gətirib çıxarıb. 

Bəzi məlumatlara görə, iki hərbi 
struktur arasında münaqişə son aylar 
ərzində kəskinləşməkdə olub. Belə ki, 
ölkənin bütün siyasi qüvvələri arasında 
növbəti keçid dövrünə başlamaqla bağ-
lı razılaşmanın imzalanması ərəfəsində 
əl-Burhanla Daqalonun mövqeləri toqqu-
şub. Razılaşma ölkədə yeni seçkilərin 
keçirilməsi və hərbçilərin hakimiyyəti təh-
vil verməsi ilə nəticələnməli idi. İki hərbi 
struktur arasında əsas fikir ayrılığı da bu 
zaman, “Operativ Dəstək Qüvvələri”nin 
nizami ordunun tərkibinə daxil edilməsi 
müddəti və Silahlı Qüvvələrə kimin baş 
komandan olması ilə bağlı ortaya çıxıb. 

Son məlumata görə, təkcə paytaxt 
şəhərdə qarşıduran tərəflərin hərbi qüv-
vələrində on minlərlə insan cəmləşib.  

“Anadolu”nun xəbərinə görə, apre-
lin 15-dən tərəflər arasında başlanmış 
döyüşlər paytaxt Xartumu və ölkənin bir 
neçə şəhərini – Cənubi Kordofan və Şi-
mali Darfuru, eləcə də şimal əyalətlərini 
əhatə edib. Daha ağır toqquşmalar pay-
taxtda olub. 

ÜST-dən bildirilib ki, atışmalar sə-
bəbindən tibb işçiləri və pasiyentlər 
xəstəxanalara getməkdə çətinlik çəkir-
lər. Eyni zamanda bir sıra dərmanların 
və tibb ləvazimatlarının çatışmazlığı hiss 
olunur. 

Təşkilat münaqişə tərəflərini tibbi xid-
mətlərin göstərilməsi və döyüşlər zamanı 
yaralananların səhiyyə müəssisələrinə 
çatdırılması üçün şərait yaratmağa çağı-
rıb. Bununla yanaşı, tərəflərə beynəlxalq 
humanitar hüquq çərçivəsində yaralıları, 
xəstələri, mülki şəxsləri, tibb işçilərini, tə-
cili yardım maşınlarını və səhiyyə müəs-

sisələrini qorumaq öhdəlikləri barədə xə-
bərdarlıq edilib.  

Bütün bunlara baxmayaraq, şən-
bə günündən etibarən Xartumda, onun 
yaxınlığındakı Omdurman şəhərində və 
bütün ölkə boyu bir sıra digər yerlərdə 
hər cür silahlardan isrtifadə olunmaqla 
döyüşlər davam edib. General Daqalo-
nun hərbiləşdirilmiş qruplaşması döyüş-
lərin gedişində paytaxt aeroportunu və 
prezident sarayını ələ keçirdiyini  elan 
etsə də, ölkənin Silahlı Qüvvələri bunu 
təkzib edib. Hər iki tərəf dövlət televiziya-
sının ofisinə nəzarət etdiyini bildirib. 

AFP-in məlumatına görə, efirdə yal-
nız vətənpərvərlik mahnıları səsləndirilir. 
Artıq bir neçə gündür ki, döyüş zonaların-
da əhali atəşlər altında, susuz və işıqsız 
yaşamalı olub. 

Dünən BMT-nin Ümumdünya Ərzaq 
Proqramı Sudanın cənubunda üç əmək-
daşının öldürülməsindən sonra ölkəyə 
yardımı dayandırdığını bəyan edib. Avro-
pa İttifaqı, Afrika İttifaqı və Ərəb Dövlətlə-
ri /iqası hərbi münaqişəni pisləyən bəya-
natlarla çıxış ediblər. BMT Təhlükəsizlik 
Şurası isə Sudandakı vəziyyətlə bağlı 
iclas keçirib. 

Ölkənin sabiq baş naziri Abdulla 
Həmdok qarşıdurmanın vətəndaş mü-
haribəsinə çevrilməməsi üçün danı-
şıqlara başlamağı təklif edib: “Ölkənin 
yenidən vətəndaş müharibəsinə qoşul-
masını istəməyən Sudan xalqı üçün ye-
ganə mümkün seçim sülhdür. Ona görə 
də mən dərhal atəşi dayandırmağa və 
hər cür döyüş variantını tamamilə istisna 
edən razılaşma əldə etməyə çağırıram”.

ABŞ-ın Dövlət katibi Entoni Blinken 
“Böyük Yeddilik” ölkələrinin Sudanda-
kı vəziyyətdən narahat olduğunu, mü-
naqişənin bütün  region üçün təhlükə 
daşıdığını bildirib. Onun sözlərinə görə, 
hərbi toqquşmalar təcili dayandırılmalı, 
tərəflər danışıqlara qayıtmalıdır. 

Dünən Xartum aeroportunun bağlan-
dığı elan olunub. Bu səbədən bur sıra 
aviaşirkətlər, o cümlədən,  “Qətər Eyr-
veys” aviakompaniyası Sudana uçuşları 
dayandırıb.

3aúa ƏMøR&A1OV,  
“Xalq qəzeti”

P . S .  Dünən günün sonunda aldığımız 
məlumata görə, Sudan ordusu xüsusi 
təyinatlıların sonuncu dəstələrini zərər-
sizləşdirib. Bir çox xüsusi təyinatlı orduya 
əsir düşüb. 

G-7 XİN başçılarının görüşü  
Dünən Yaponiyanın Naqano prefekturasının Karuidzava kurortunda 

keçirilən “Böyük Yeddilik” (G-7) ölkələri xarici işlər nazirlərinin görüşündə 
Rusiyaya qarşı sanksiyaların icrasına nəzarətin gücləndirilməsi ilə bağlı 
razılaşma əldə olunub. Məlumatı “İzvestiya.ru” verib.

Görüşün təşkilatçılarının məlumatın-
da bildirilir: “G-7 təsdiq edir ki, Rusiya 
əleyhinə sanksiyaları qoruyub saxlaya-
caq, eyni zamanda 8kraynaya güclü 
dəstəyi davam etdirəcək”. 

Qeyd olunur ki, G-7 ölkələrinin XİN 
başçıları bir sıra digər məsələlərlə ya-
naşı, sanksiyalardan yayınma halları ilə 
bağlı mübarizə çərçivəsində qarşılıqlı 
anlaşmanı və əməkdaşlığı möhkəmlən-
dirmək və üçüncü ölkələr tərəfindən Ru-

siyaya silah satışına mane olmaq barədə 
razılığa gəliblər. Nazirlər həm də 8kray-
na əarazisindəki münaqişə çərçivəsində 
Kiyevə dəstək göstərməkdə qərarlı ol-
duqlarını bəyan ediblər.

Aprelin 16-da isə onlar Rusiyadan 
qaz ixracına nəzarət üzrə razılıq əldə 
ediblər. Nazirlər Çini də RF ilə münasi-
bətdə məsuliyyətli davranmağa çağırıb-
lar.

“Xalq qəzeti”

“Məqsədim Türkiyə parlamentində 
azərbaycanlıların səsi olmaqdır”  

“Türkiyə Böyük Millət Məclisinə (TBMM)  millət vəkili seçilsəm, 
Azərbaycanı təmsil edən bir türk olaraq türk dünyasına xidmətlərimi, öz 
həyatımda yaşadığım çətinliklərə görə, fiziki qüsurlu insanlara, o cümlədən 
Qarabağ müharibəsində iştirak edərək bizə zəfər qürurunu yaşadan 
qazilərimizə hər şəkildə dəstəyimi əsirgəməyəcəyimə söz verirəm”. 

 Bu sözləri “Yenidən Rifah” Partiya-
sından Türkiyə Böyük Millət Məclisinə 
namizədliyi irəli sürülən Azərbaycan əsilli 
Vəfa Aktuz “Xalq qəzeti”nə açıqlamasın-
da bildirdi. 2018-ci ildə Türkiyədə keçi-
rilən parlament seçkilərində bu ölkənin 
hakim Ədalət və İnkişaf Partiyasından 
(AK Partiya) namizədliyinin təsdiqlənmə-
diyini xatırlayan Vəfa Aktuz dedi ki,  ha-
zırda AK Partiya ilə eyni ideyanın daşı-
yıcısı olan “Yenidən Rifah” Partiyasından 
namizədliyinin təsdiqlənməsi ilə qürur 
duyur:  

–2019-cu ildə “Yenidən Rifah” Parti-
yasına dəvət edildim və bu dəvəti qəbul 

edib partiyaya üzv oldum. Hazırda par-
tiyanın xarici əlaqələr şöbəsində sədr 
müaviniyəm. Bu partiya Türkiyədə milli 
görüş ideologiyasının qurucusu mərhum 
Nəcmeddin  Ərbakanın oğlu Fatih Ərba-
kan tərəfindən qurulub. Mən də din və 
millətçiliyə önəm verən sağ ideologiyanın 
tərəfdarı kimi bu partiyadan namizədli-
yimi irəli sürdüm, opponentlərin çox ol-
masına baxmayaraq, milyonların arasın-
dan namizədliyimin qəbul edilməsinə və 
mənə olunan etimada görə çox sevindim.

7%00-də sadəFə millət vəkili ol-
maq üçün bX mübarizə yolXnX seçmə -
diyini vXr÷Xlayan VəIa $ktXz qeyd etdi 
ki, baúlıFa məqsədi 7ürkiyə parlamen-
tində azərbayFanlıların səsi olmaqdır� 
DepXtatlı÷a namizəd  bXndan əlavə 
7ürkiyə 3rezidenti RəFəb 7ayyib Ərdo-
÷anın timsalında bütün türk millətinə 
bir azərbayFanlı kimi  vəIa borFXnXn 
oldX÷XnX da s|ylədi� 

– 44 günlük Qarabağ zəfərində Tür-
kiyədən Azərbaycana verilən dəstək 
danılmazdır. Bu dəstəyin arxasında hər 
iki ölkənin liderlərinin güclü iradəsi da-
yanır. Ona görə də bir Türkiyə vətəndaşı 

və millətim adına mənəvi borcum olaraq 
hörmətli cənab Rəcəb Tayyib Ərdoğa-
nın növbəti dəfə prezident seçilməsində 
bacardığım dəstəyi verməyə hazıram. 
Partiyamızda öncə yaşanan tərəddüd-
lərdən çox həyəcan və kədər hissləri ke-
çirsəm də sonrakı fəaliyyətlərimiz gözəl 
nəticələndi: “Yenidən Rifah” Partiyasının 
“Cumhur ittifaqı”na daxil olması məni 
məmnun etdi. 

Əlbəttə, millət vəkili olmaq siyasətə 
yeni addımlarını atan hər kəsin xəyalı ola 
bilər. Fəqət mənim üçün millət vəkili ol-
manın başqa bir məsuliyyəti var. Odur ki,  
Azərbaycanda və Türkiyədə fəaliyyətdə 
olan təşkilatlarımızın imkanlarından, öz 
potensialımdan və bilik- bacarıqlarımdan 
maksimum istifadə edərək Vətənimə, 
millətimə və bir ürəkdə iki can olan Azər-
baycana və Türkiyəyə xidmət edəcəyəm.

İxtisasca pedaqoq olan müsahibimiz 
Azərbaycanda fəaliyyət göstərən “Gülüs-
tan Kimsəsiz 8şaq və Qadınlara Yardım” 
İctimai Birliyinə və Türkiyədəki “4 8n-
sur” dərnəyinə rəhbərlik edir. 8şaq ikən 
ailəsilə Rusiyada yaşayan Vəfa Aktuz 
3 yaşında hər iki ayağını itirib. Hazırda 
Türkiyə vətəndaşı ilə ailə qurub, 2 qız 
anasıdır. 

Xatırladaq ki, Vəfa Aktuzdan başqa  
Türkiyədə indiki parlament seçkilərində 
millət vəkilliyinə daha 5 Azərbaycan əsilli 
namizəd var: Şamil Ayrım,  Dərya Akdə-
mir, Əsmayə Novruzova Özörmenoğlu, 
Kərəm Qarabulud və iş adamı Alagöz 
Cantürk. 

Soydaşlarımıza istəklərinə çatmaları-
nı arzu edirik.

0�S8/7$1OV$  
$nkara

Qadınlar kosmosa niyə az uçurlar?
Bakıda bu və digər vacib məsələlər müzakirə olunacaq

XX əsr bəşəriyyət üçün kosmosa yol açdı. 1961-ci il aprelin 12-də Yuri 
Qaqarin “Vostok” kosmik gəmisi ilə ilk dəfə Yer ətrafında dövrə vurdu. 
Beləliklə, yeni astronavtika dövrü başlandı. Əlbəttə ki, kosmosun tədqiqi 
qadınların iştirakı olmadan həyata keçirilə bilməzdi. Qadının kosmosa ilk 
uçuşu 1963-cü il iyunun 16-da reallaşdı. Ancaq bu gün kosmik uçuşların 
statistikası qadınların xeyrinə deyil: astronavtların ümumi sayının yalnız  
11 fazini qadınlar təşkil edir. 

“Qadın hiyləgər məxluqdur. Əvvəlcə 
kosmosa kişini göndərdi, nə olacağına 
baxdı və yalnız bundan sonra özü uçdu”. 
Ancaq bu lətifə müasir reallıqların tam 
əksini göstərir. Çünki qadınlar son illər, 
demək olar ki, kosmosa çox az uçurlar. İlk 
uçuşdan sonra keçən 72 il ərzində 700-ə 
yaxın insan kosmosda olub və onlardan 
təqribən 80 nəfəri qadındır. Buna görə 
də, bu sahədə vəziyyəti müəyyən qədər 
yaxşılaşdırmaq üçün müvafiq tədbirlər hə-
yata keçirilir. Məsələn, hər il aprel ayının 
dördüncü cümə axşamı (bu il aprelin 27-
sinə düşür-red.) Beynəlxalq İKT-də Qız-
lar Günü kimi qeyd olunur. Növbəti belə 
mühüm tədbirin də son illər kosmik ailə-
nin üzvü olan Azərbaycanda keçirilməsi 
nəzərdə tutulur. Belə ki, Azərkosmos və 
Kosmik Nəsil Məşvərət Şurasının təşki-
latçılığı ilə Azərbaycanda ilk dəfə “Space 
Generation Azerbaijan” (SG Azerbaijan) 
tədbiri keçiriləcək. “Qadınlar kosmosda: 
çətinliklər və imkanlar” mövzusuna həsr 
olunmuş konfrans aprelin  27-də ADA 8ni-
versitetində təşkil olunacaq.

Bu məclisin məqsədi qızları infor-
masiya-kommunikasiya texnologiyaları 
sahəsinə cəlb etmək, onların burada 
rolunun artırılmasına dəstək verməkdir. 

Eyni zamanda “SG Azerbaijan” tədbirinin 
də əsas məqsədi gənclərə kosmos sahə-
sində düzgün təhsil, peşə seçimində yol 
göstərmək və onları kosmos sahəsinin 
imkanları barədə maarifləndirməkdir. 
Xatırladaq ki, ölkəmizdə artıq peyklərimi-
zin idarə olunmasında peyk mühəndisi, 
hüquqşünas, iqtisadçı, peyk əməliyyat-
ları üzrə operator, peyk təsvirləri üzrə 
mütəxəssis kimi çalışan peşəkar qadın-
lar vardır. 

Məclisdə Azərbaycanın bütün böl-
gələrindən tələbələr, gənc mütəxəssislər, 
alimlər və kosmos həvəskarları iştirak 
edəcəklər. Tədbirə qatılanlar gün ərzində 
qadınların kosmik elm və texnologiyada 
iştirakını təşviq etmək məqsədi daşıyan 
sessiyalarda, panel müzakirələrdə və ve-
binarlarda, eləcə də netvörkinqdə iştirak 
etmək imkanı qazanacaqlar.

Toplantının keçirilməsində digər kritik 
məqam gender bərabərliyinə nail olun-
masının və qadınların səlahiyyətlərinin 
artırılmasının vacibliyini vurğulamaqdan 
ibarətdir. Azərbaycanda gender bərabər-
liyi istiqamətində irəliləyiş var, bununla 
belə, bir sıra problemlər də müşahidə 
olunur. Xüsusilə, STEAM sahəsində kişi 
və qadın fəaliyyətinə dair bəzi stereotip-

lər var. “SG Azerbaijan 2023” Azərbay-
canda qadınların kosmik sənayedə və 
STEAM-də inkişafı sahəsində böyük irə-
liləyişləri nümunələrlə göstərən mövcud 
vəziyyətin aydınlaşdırılması üçün platfor-
madır. Tədbir çərçivəsində bu istiqamət-
də təkmilləşdirmə və inkişaf yolları göstə-
riləcək. Təşkilatçılar kosmos sənayesinin 
imkanları və çağırışları haqqında məlu-
matı ictimaiyyətə və xüsusən də qadın 
auditoriyasına çatdırmağı vacib bilirlər. 

Qeyd etmək lazımdır ki, Kosmik Nə-
sil Məşvərət Şurası qlobal qeyri-hökumət 
təşkilatıdır. O 18–35 yaş arası universi-
tet tələbələrini və gənc mütəxəssisləri 
Birləşmiş Millətlər Təşkilatında, kosmik 
agentliklərdə, sənayedə və akademiya-
da birləşdirmək və təmsil etmək məqsədi 
daşıyan qeyri-kommersiya şəbəkəsidir.

6�(/AY,  
“Xalq qəzeti”

Özbəkistanda Șușa günlərinin 
“Yeddi gözəl” təqdimatı

Beynəlxalq Türk Mədəniyyəti və İrsi Fondunun təşəbbüsü və 
Özbəkistandakı Heydər Əliyev adına Azərbaycan Mədəniyyət 
Mərkəzi ilə birgə layihəsi əsasında keçirilən “Şuşa 
günləri” çərçivəsində Daşkənd Dövlət Sənət və Mədəniyyət 
İnstitutunda Qarabağ geyimlərinin moda sərgisi, Türk 
dövlətlərini təmsil edən “Yeddi gözəl” musiqi qrupunun və 
muğam ifaçılarının konsert proqramı təqdim edilib.

Daşkənd Dövlət Sənət və 
Mədəniyyət İnstitutunun rek-
toru Eldor Şermanov Azərbay-
can və Özbəkistan arasında 
yüksələn xətlə inkişaf edən 
əlaqələr haqqında danışıb, 
Şuşanın zəngin incəsənətinin 
öyrənilməsinin Özbəkistan 
üçün böyük maraq kəsb etdiyi-
ni söyləyib.

Beynəlxalq Türk Mədəniy-
yəti və İrsi Fondunun preziden-
ti Günay Əfəndiyeva Türk döv-
lətləri arasında mövcud olan 
qardaşlıq münasibətlərinin, 
mədəni əlaqələrin inkişafından 
bəhs edərək, rəhbərlik etdiyi 
təşkilatın bu istiqamətdə gör-
düyü işlərdən söz açıb. O, çox-
saylı tarixi abidələrlə məşhur, 

dahi şairlərin, mütəfəkkirlərin 
vətəni Şuşanın Azərbaycan və 
Türk dünyasının  mədəniyyə-
tindəki rolu və yeri haqqında 
danışıb.

Özbəkistandakı Heydər 
Əliyev adına Azərbaycan Mə-
dəniyyət Mərkəzinin direktoru 
Samir Abbasov Özbəkistanda 
ilk dəfə keçirilən “Şuşa gün-
ləri” haqqında məlumat verib, 
Şuşanın nəinki Azərbaycanın, 
bütün Türk dünyası insanları 
üçün mühüm və müqəddəs bir 
məkana çevriləcəyini bildirib.

Azərbaycanın Özbəkis-
tandakı səfiri Hüseyn Quliyev 
Ermənistanın Azərbaycan tor-
paqlarına təcavüzünün tarixin-
dən söz açıb. Azərbaycan Or-
dusu tərəfindən aparılmış 44 
günük Vətən müharibəsi, Öz-
bəkistan dövlətinin və özbək 
xalqının Azərbaycanın yanın-
da olması, Vətən müharibəsi 
zamanı bu dəstəyi daha yaxın-
dan hiss etdiklərini qeyd edib.

Azərbaycan Milli Məclisi-
nin deputatı, Azərbaycan–Öz-
bəkistan parlamentlərarası 
əlaqələr üzrə dostluq qrupu-
nun üzvü Vüqar İsgəndərov, 
Özbəkistan Ali Məclisinin de-
putatı, şair İqbal Mirzə, Türk 
dövlətləri Parlament Assamb-

leyasının Baş katibi Mehmet 
Sureyya Er Azərbaycan və 
Özbəkistan dövlət başçılarının 
görüşləri barədə danışaraq, 
qardaş xalqların tarixin bütün 
sınaqlarından birgə keçdikləri-
ni, həmrəylik nümayiş etdirdik-
lərini vurğulayıblar.

Bədii hissədə tanınmış 
azərbaycanlı modelyer Gül-
narə Xəlilovanın müəllifi oldu-
ğu “Qarabağ” Milli Geyim Kol-
leksiyasının moda nümayişi 
keçirilib. Təqdimat Beynəlxalq 
Türk Mədəniyyəti və İrsi Fondu 
tərəfindən yaradılan, Türk döv-
lətlərini təmsil edən, Azərbay-
canın Əməkdar artisti, dirijor, 
bəstəkar və pianoçu Turan 
Manafzadənin rəhbərlik etdiyi  
“Yeddi gözəl” musiqi qrupunun 
konserti ilə davam edib. Son-
ra Nisbət Sərdayeva, Rüstəm 
Müslümov, Elnur Salahovdan 
ibarət muğam triosunun ifasın-
da Azərbaycan və özbək mah-
nıları səsləndirilib.

Sonda Özbəkistanda 
“Şuşa günləri” münasibətilə 
rəsmi qonaqlara və təşkilatçı-
lara xatirə hədiyyələri təqdim 
olunub.

